
B O B R I K O F F 
Bizieraren erakasle bikaina omen 

da Kondaira. Lurrean ez baita oso 
gauza berririk gertatzen; eta "nihil 
novum sub sole" dalakoa batez bes-
te egia hutsa baita, besteren gerta-
eretan erruz ikas genezake. Ez du-
gu, ordea, egin ohi; eta geure kope-
taz pareta jo arte ez bide dugu si-
nistu nahi. 

Bobrikoff jenerala aspaldi hil 
zuen Evgene Schauman finlandiar 
abertzale gazteak: 65 urte. 1904-
eko Apirrilaren 16 hura urrun gel-
ditu zaigu. Bobrikoff'en jokabidea 
eta ekintza, ordea, guztiz dira go-
goangarriak. 

Nor zan Bobrikoff? Zer egin 
zuen? 

Finlandia Errusia'ren menpean 
zegoen XlX-gn. mendean, Polonia 
eta beste herri asko bezela. 1899-
an Nikolas II-garrena "kzar" izen-
datua izatean, paneslabismoaren 
joera Petrogrado'ko Gorteaz nagu-
siturik zegoen (Viena'koaz panger-
manismoa nagusiturik zegoen beze-
laxe). Finlandia, beraz, "eslabo-tar-
tu" egin behar zan. Eta aginte osoaz 
orniturik iritxi zan Bobrikoff jene-
rala Hesinki'ra, eta errusitartze-la-
na nola edo hala aurreraraztera de-
liberatua. 

Finlandiar abertzaleak Siberia'ra 
aldarazi, finlandiar armada desegin, 
administrazioan Errusia'tik ekarri-
tako funtziolariak jarri, legea erru~ 
sieraz ezagutarazi; gogortasunuren 
bidea hasieratik hartua zegoen. Eu-
ropa'ko jendea asaldatu egin zan, 
eta egun bakar batzutan miloi erdi 
bat sinadura bildu zira Nikolas'en 
jokabidea arbuiatuz. 

Bobrikoff'en jokoa ez zan hortan 
gelditu: zanpaketa hutsa nabarme-
negia da. Deportazioei eta zigorrei 
Bobrikoff'ek maltzurkeria ere eran-
tsi zien; finlandiar abertzale piz-
kundea geldiarazteko dana behar 
baitzuen. 

Eta bere joko isila bi bidetatik 
egin zuen. 

Alde batetik "suezia-tartu'tako 
burgesia losentxatu zuen (herri xe-
hea "suomieraz" mintzo zan, eta 
kaletarrak "suezieraz", mendebal-
dean batez ere), eta bere diru-egoe-
rari eutsiko zioa agindu zien. Hau 
dala-ta, suezieraz mintzo. ziran ui-
ton-semeen eta burgesen parte 
haundi bat lardazkatu egin zuen, 
finlandiar abertzaletasunetik areago 
urrunduz (1918-ko barne-gerlakoan 
bizirik zirauten oraindik zanpaketa-
garai ilun hartan Bobrikoff'ek piz-
tutako herrek). Bobrikoff'ek ongi 
zekien: XIX-gn. mundean, behin eta 
berriz egokitu ziran abertzaleen 
kontra alkarturik "suezia-tartu"tako 
finlandiarrak (dirudunak gutxi gora 
behera, esan dudunez) eta II-gn- In-
ternazionaleko sozialista 'abstrak-
toak' (finlandiar nazio-pizkundeari 
buruz beti ere hotz eta uzkur, 'bur-
ges chauvinismo' baten aurrean zeu-. 
delakoun). 

Beste alde batetik, beste azpike-
ria isil bat egin zuen. Bobrikoff Ni-
kolas II-aren gobernaria izanik ere 
(eta nolako sozialista izzn zitekezn, 
hortaz, aisa soma ditekealarik....) la-
kuetako nekazarien artera hurbildu 
zan; eta hauen arteun sozialismo-
aren hazia erein zu_en, lur-jabeen 
kontrako gorrotoa irazekiz, eta so-

zialistek bezelaxe erreboluzioa luza-
tu gabe egin behar zala sinistaraziz 
(!), Finlandiar abertzaletasuna eta 
"'suomiera'ren pizkundea baserrita-
rren artean eta herri txikietako jen-
deen artean bildurik zegoalarik, Bo-
brikoff'en asmoa garbi agertzen zai-
gu gaur: "divide et vinces". 

Bobrikoff'en hazia gaistoak, egian 
finkatua baitzan — ez baitut nik 
ukatuko sozial eskaera haiek fun-
tsezkoak ez ziranik — bere frutua 
eman zuen; Churchill''enak India'n 
eman zituen bezelaxe. 

Bobrikoff'en uzta ez zan Bobri-
koff'ekin batera hil. 

